
Riscos novos e emerxentes

Seguridade e saude laboral para traballadores/as maiores de 55 anos: riscos novos e emerxentes

As politicas de retorno ao traballo (l)

Nas circunstancias actuais e coa estratexia europea 2020 en marcha, os cidadans
europeos deberdn traballar mais tempo.

Coa finalidade de evitar
gue se produza unha
situacion na que o
aumento da idade de
xubilacion dea lugar a un
incremento das
xubilacions anticipadas e
das pensions por
incapacidade, dende a
UE, comezan a
desenvolverse  medidas
no lugar de traballo
encamifiadas a apoiar os
cambios no sistema de
pensions asi como
estimular as persoas para

gue sigan traballando até
a sua idade de xubilacidn.

Se ben, dende un punto de vista econdmico pode considerarse necesario o aumento
xeral da idade da xubilacién, dende un punto vista de saude laboral e integral das
persoas, as medidas tomadas neste sentido non deben ser xeralistas, senén que se
deben ter en conta as necesidades individuais as caracteristicas concretas de cada
traballo e por suposto a voluntariedade, capacidade e motivacion do traballador/a para
seguir en activo.

Non cabe dubida de que para os sistemas da seguridade social, soster as pensidns, as
pagas asociadas as incapacidades asi como as baixas laborais son unha carga importante.
Carga que se vera incrementada co aumento da idade de xubilacidon e o avellentamento
da poboacién traballadora (T+55).

Como é evidente, a mellor forma de non sobrecargar o sistema é mellorar a calidade das
medidas preventivas asi coma a calidade de vida das persoas e fomentar os habitos
saudables para que as persoas poidan traballar mais tempo sen que as continxencias
cheguen a producirse, facendo especial fincapé nos traballadores/as maiores, que polo
proceso natural de avellentamento son mais susceptibles de padecer determinados

problemas de saude que tenden a manifestarse co avance da idade coma (enfermidades
crdnicas, os trastornos musculoesqueléticos, etc.)

Con todo, a non sobrecarga do sistema, non debe recaer integramente na reducién de
dereitos e prestaciéns dos traballadores/as polo que haberd que pofier tamén en
practica medidas que garantan que os traballadores/as non se vexan obrigados a
traballar se as suas condicions de saude non o permiten, xerando xubilados ou
incapacitados pobres que tefian que seguir en activo para poder manter a sua calidade
de vida.

Para a viabilidade das diferentes institucions de seguridade social é un obxectivo
prioritario reducir o nimero de persoas con incapacidade “no sistema” e unha reducidn
dos casos de incapacidades en persoas novas.

Para iso considérase necesario incorporar medidas de rehabilitacion e reincorporacion
destas persoas no mercado laboral asi como reducir o risco de perda do emprego de
persoas con incapacidade, enfermidades crénicas ou idade avanzada, coas consecuencias
gue esta perda ten a nivel econdmico, social e psicosocial para os afectados/as e as suas
familias.

As politicas de volta ao traballo estan concibidas fundamentalmente para a reintegracion
laboral de persoas que sofren de periodos de baixas laborais ou incapacidade por
motivos tanto laborais como non laborais.

Co desenvolvemento destes programas, un traballador/a que se estd a recuperar dalgun
problema de saude ou lesidn pode beneficiarse dunha reincorporacién tan pronto como
se atope ben fisicamente e de xeito seguro. Concretamente para enfermidades que
presentan procesos longos de recuperacion ou enfermidades crdnicas, o traballo pode
ser terapéutico e axudar a recuperacidn. Ademais canto mais tempo se estd fora do
mercado laboral, mais dificil é regresar a el, e mais probabilidades hai de desenvolver
unha incapacidade a longo prazo.

As persoas en idade avanzada e as persoas con certas enfermidades tefien problemas
para atopar traballo ou para conservar o que tefien, polo que estas politicas axudarian a
evitar esta discriminacién e a manter a estas persoas “socialmente activas e integradas”
feito que axuda mentalmente 4 sla recuperacidon e ao mantemento da sua economia.

Se ben é certo que na actualidade existen elementos de discriminacién laboral
relacionados coas incapacidades e a idade, que é preciso eliminar, esta reducién de
persoas con incapacidade “no sistema” pode resultar un arma de dobre fio se os
programas de reincorporacién non resultan eficaces, posto que, estas persoas quedarian
fora do sistema en canto a compensacidn econémica pola sua incapacidade e non se
reinsertarian no mercado laboral. Polo tanto é fundamental garantir que ningun
traballador/a quede no “limbo”, atrapado entre dous mecanismos.

